
GOUVÈNÈ CUOMO BAY NOUYÒKÈ YO MIZAJOU SOU REPONS ETA A DEVAN 
SERI SISTÈM METEWO IVÈNAL KONSIDERAB  

  
Eta Ijans anvigè pou konte Erie, Genesee ak Herkimer  

  
Traktè semi-remòk ak bis rete entèdi nan plizyè otowout Rejyon Nò - 

kontrevenan yo pral resevwa pinisyon atravè kontravansyon, de pwen sou lisans 
yo ak akizasyon kriminèl potansyèl  

  
Zòn nan Rejyon Efè Lak ka resevwa yon lòt 2-3 pye nèj adisyonèl oubyen plis 

atravè Vandredi maten  
  

Van Frèt ki Desann Jiska 35 Degre Anba Zewo oubyen pi frèt Pral Pote 
Kondisyon K ap Menase Vi  

  
Yo Prevwa Kondisyon Vwayaj Difisil yo Ap Kontinye Akoz Nèj Ki ap Soufle 

ansanm ak Tanperati Glase yo  
  

Sant Operasyon Ijans Eta yo Rete Aktive nan Nivo 3  
  
  
Gouvènè Andrew M. Cuomo jodi a te mete ajou Nouyòkè sou alafwa seri tanperati ivè 
konsekan ki kontinye ap afekte majorite pati nan Eta a, menm jan ak repons Eta a 
devan tanpèt sa yo. Evènman nèj nan Madi ak Mèkredi te kite pifò Rejyon Nò New 
York nan ant 12 a 24 pous nèj, pandan kèk kote nan Rejyon Lwès New York ak North 
Country te resevwa jiska 2 pye. Apati Jedi swa, zòn sa yo, ki souvan afekte ak bann 
nèj ki gen efè lak sanzarè ka atann pou yo wè jiska yon lòt 2 a 3 pye nèj adisyonèl. 
Anplis, vòtèks polè a ki te antre nan New York nan nò nan Mèkredi maten kontinye 
anglouti pifò Eta a ak lè frèt glase. Rafal van fò ak tanperati glasyal pral mennen a 
refwadisman ewolyen ki danjre, menm jan ak menas sante tankou jeli ak ipotèmi 
atravè Jedi nan pita. Nan Mèkredi swa, Gouvènè a te mande anplwaye eta ki pa 
esansyèl nan Konte Erie yo pa bezwen al travay nan Jedi maten. Gouvènè a te anonse 
tou yon Eta Ijans anvigè pou Konte Erie, Genesee ak Herkimer.  
  
Vwayaj rete difisil jiska prèske enposib atravè Eta nan plizyè zòn pandan kondisyon 
meteyolojik danje ap frape wout ak nèj k ap vante ak tanperati glasyal. Yon 
entèdiksyon rete anplas pou traktè semi-remòk ak bis komèsyal pandan dire tanpèt la 
olon plizyè wout eta ak entè-eta. Kontrevenan entèdiksyon sa a pral resevwa 
kontravansyon, de pwen sou lisans yo ak akizasyon kriminèl potansyèl. Anplis, plizyè 
minisipalite lokal te dekrete plizyè rekòmandasyon pou vwayaj ak limit vitès akoz 
kondisyon sikilasyon ki danje.  

Gouvènè Cuomo te pre-deplwaye resous eta anvan tanpèt la epi resous sa yo rete 
konplètman angaje nan ede gouvènman lokal reponn. Sant Operasyon Ijans 
(Emergency Operations Center, EOC) Eta a ap kontinye rete nan aktivasyon Nivo 3 
pou yo ka asiste avèk nenpòt aktivite repons ijans tou.  
  
“Yo atann gwo nèj ki lye a efè lak ak refwadisman ewolyen ki danje pou kontinye frape 
majorite rejyon nò atravè Vandredi maten, epi mwen mande tout Nouyòkè pou rete 
vijilan ak pa pran wout lan sofsi li absoliman nesesè”, Gouvènè Cuomo te deklare. 
“Pa fè erè, tanpèt sa yo kreye kondisyon sikilasyon ki danje epi menm si nèj pa anyen 
ki nouvo pou Nouyòkè nan rejyon nò, rezidan ta dwe pran prekosyon nesesè lè y ap 
avantire yo deyò. Entèdiksyon pou traktè semi-remòk ak bis rete anvigè sou plizyè 
otowout nan rejyon nò, epi kontrevenan entèdiksyon sa a ak konpayi ki anplwaye yo 
pral resevwa pinisyon ki apwopriye.”  
  
Eta Ijans Lokal  
  
Lokalite k ap swiv la yo deklare Eta Ijans:  
  

• Konte Erie  
• Konte Genesee  
• Konte Herkimer  
• Vil Buffalo  
• Minisipalite ak Vilaj Orchard Park  
• Vil Lackawanna 
• Minisipalite Cheektowaga  
• Minisipalite ak Vilaj Hamburg  
• Minisipalite ak Vilaj Lancaster  
• Minisipalite Newstead  
• Vilaj Blasdell  
• Vilaj Illion  

  
Moun New York ta dwe prete yon atansyon espesyal ak rapò meteyo yo pou rete ajou 
ak dènye enfòmasyon yo. Sèvis Metewo Nasyonal pibliye Avètisman Refwadisman 
Ewolyen pou anpil zòn nan Eta a, menm jan ak plizyè diferan alèt meteyo tankou 
Avètisman Tanpèt Nèj ak Inondasyon akoz Akimilasyon Glas pou diferan zòn nan eta 
a. Pou yon lis konplè alèt ak previzyon meteyo, vizite sit wèb lokal ou an pou Sèvis 
Metewo Nasyonal.  
  
Entèdiksyon pou Trelè Traktè/Bus  
  
Y ap entèdi remòkè traktè ak bis komèsyal sou Thruway Eta New York depi Exit 46 
(Rochester I-390) rive nan fwontyè Pennsylvania ansanm ak Interstate 190, Interstate 
290, Interstate 400, U.S. Route 219, soti Peters Road rive Interstate 90; State Route 5 
soti nan State Route 179 ale nan I-190; ak Interstate 81 soti nan fwontyè Kanadyen ale 
nan State Route 104. Entèdiksyon an ap rete pandan tout dire tanpèt la.  
  
Polis Eta a ki sou wout ak otowout sa yo pral kontinye aplike strikteman entèdiksyon 
pou traktè semi-remòk ak bis. Chofè traktè semi-remòk ak bis, menm jan ak konpayi 

http://www.dhses.ny.gov/oem/weather/


yo, ki vyole entèdiksyon sa yo pral gen pou yo rann kont. Yo pral pini kontrevenan ak 
kontravansyon jiska 450 dola, de pwen sou lisans lan ak akizasyon kriminèl potansyèl.  
  
Preparasyon Ajans 
  
Divizyon Sekirite Teritwa ak Sèvis pou Ijans yo (Division of Homeland Security and 
Emergency Services)  
Divizyon Sekirite Teritwa ak Sèvis pou Ijans yo pral kowòdone ansanm ak ajans eta yo 
ak gouvènman lokal yo pou asire ke resous k ap soti nan dis rezèv rejyonal Eta a yo 
disponib pou deplwaman pandan dire evènman tanpèt la. Anplwaye EOC Eta a yo ak 
pèsonèl rejyonal yo prè pou yo reponn a nenpòt pwoblèm jan sa nesesè.  
  
Depatman Transpò (Department of Transportation, DOT)  
Depatman Transpò Eta a ap reponn onivo eta a ak 1500 kamyon chasnèj, 184 chasnèj 
mwayen, 51 chasnèj ak remòk, 326 gwo lodè, ak 39 souflez. Anplis, prèske 3,900 
sipèvizè ak operatè ap disponib onivo eta a.  
  
Depatman an ap deplwaye tou resous konsiderab pou Rejyon Lwès New York pou ede 
rezidan fouye soti nan tanpèt lan. Resous ki disponib nan Rejyon Lwès New York enkli 
485 sipèvizè ak operatè plis 37 operatè, sipèvizè ak mekanisyen, 183 gwo kamyon 
chasnèj, 15 chasnèj mwayen, senk chasnèj ak remòk, 37 gwo lodè, sis souflez, ak 
34,733 tòn sèl. Nan Lendi, Depatman an te voye 15 gwo kamyon chasnèj, 30 operatè 
ak de sipèvizè ki soti nan Southern Tier ak Finger Lakes, yon souflez ki soti nan 
Hudson Valley, de pwofesè operatè ekipman ki soti nan Finger Lakes ak Southern 
Tier, de mekanisyen ki soti nan Southern Tier, ak yon manm staf sipò Sistèm Kontwòl 
Ensidan (Incident Command Syste, ICS) ki soti nan Rejyon Kapital.  
  
Yè, yon lòt 15 kamyon chasnèj adisyonèl, 30 operatè, sis sipèvizè ak de mekanisyen ki 
soti nan Rejyon Kapital, Mohawk Valley ak Southern Tier te deplwaye nan Buffalo ak 
lòt zòn nan Rejyon Lwès New York pou ede minisipalite yo tanpèt la afekte. Alaswit 
demann Majistra Byron Brown, DOT te angaje 12 kamyon chasnèj pou ede wout 
minisipal yo nan vil la ouvri, ak kamyon chasnèj adisyonèl disponib si nesesè.  
  
Efò dekonsè kontinye tou nan North Country, espesyalman nan zòn Tug Hill. Rejyon 
an te resevwa 18 gwo kamyon chasnèj, 20 operatè, yon souflez ak de sipèvizè ki soti 
nan Long Island, Rejyon Kapital ak Southern Tier pou jere enpak tanpèt lan nan 
kòmansman semèn lan.  
  
Otorite Thruway (Thruway Authority)  
Otorite Thruway a gen plis pase 669 sipèvizè ak operatè 244 gwo chas nèj, 126 chas 
nèj mwayen ak 11 charyo remòkè ak 58 chajè atravè eta a ak plis pase 107,000 tòn sèl 
pou wout yo ki disponib sou plas. Divizyon Buffalo te resevwa sis gwo chasnèj anplis, 
yon remòk chasnèj, yon souflez ak yon gwo chajè pou asiste nan operasyon nèj yo. Yo 
itilize divès Pano pou Mesaj Varyab yo, Anons Radyo sou Otowout yo ak rezo sosyal 
pou kapab alète otomobilis yo sou kondisyon metewolojik ivènal yo sou Thruway yo.  
  
Otorite Thruway ankouraje otomobilis yo telechaje aplikasyon mobil li yo, ki disponib 
pou download gratis sou aparèy iPhone ak Android. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans navigasyon 

pandan yo sou wout. Otomobilis yo ka enskri tou pou yo resevwa imèl TRANSalert k 
ap bay dènye enfòmasyon sou kondisyon sikilasyon sou Thruway a. Pou tout dènye 
enfòmasyon yo an tan reyèl, otomobilis yo ka suiv nou sou Twitter nan 
@ThruwayTraffic oswa lè yo vizite www.thruway.ny.gov pou yo wè yon kat anime k ap 
montre kondisyon sikilasyon an sou otowout Thruway, ansanm avèk lòt wout Eta New 
York yo.  
  
Depatman Sèvis Piblik (Department of Public Service)  
Depatman Sèvis Piblik an kontak ak chèf egzekitif sèvis piblik pou asire ke sèvis piblik 
yo pare pou move tan, epi li pral suiv ak atansyon efò k ap fèt pou prepare tanpèt pou 
asire ke sèvis piblik yo pare pou minimize enteripsyon e fè reparasyon rapid. Sèvis 
piblik elektrik ak gaz yo, ansanm ak founisè sèvis telekominikasyon yo, tankou Verizon, 
ap swiv devlòpman tanpèt la deprè epi yo prè pou rele pèsonèl adisyonèl pou minimize 
enteripsyon sèvis yo, si sa ta rive. 
 
Sèvis Piblik yo pare pou yo reponn 24 sou 24 lè gen pàn kouran epi yo egzije yo pou 
yo mete yon plan repons ijans sou pye, lè sa nesesè, ki gen ladan voye mesaj 
apwopriye pou yo alète kliyan sou previzyon tanperati glasyal yo ansanm ak kontakte 
kliyan ki sou ekipman reyanimasyon yo ak lòt kliyan ki nan eta frajil yo. Pèsonèl nan 
Depatman an pral kontiye sipèvize efò sèvis piblik yo pandan evènman tanpèt la.  
 
Konpayi gaz ak elektrisite ka bay kliyan enfòmasyon sou siklòn ak sekirite ouben kliyan 
ka rele Sant Dapèl Depatman an pou jwenn enfòmasyon. Ou ka rele Liy Asistans PSC 
a nan 1-800-342-3377.  
  
Lapolis Eta New York (New York State Police)  
Lapolis Eta New York ap kontinye ogmante patwouy nan zòn ki afekte yo, epi yo rete 
pare ak pèsonèl adisyonèl si nesesè. Yo deplwaye tout veyikil patwouy kat pa kat yo 
epi tout veyikil espesyalite yo, ki gen ladan yo motonèj ak Veyikil Sèvis Piblik yo, deja 
an pozisyon epi yo pare pou deplwaman. Depi kòmansman tanpèt sa a, Manm 
Patwouy reponn a plis pase 720 aksidan, epi yo jere plis pase 760 veyikil aksidante.  
  
Biwo pou Asistans Tanporè ak Andikape an (Office of Temporary and Disability 
Assistance)  
Ak tanpèt k ap vini epi tanperati ki ekstrèman frèt yo atann pandan plizyè pwochen jou, 
yon Kòd Ble gen chans pou l anvigè atravè pifò eta a. Lè tanperati lè a rive nan oubyen 
pi ba pase 32 degre Farennayt, sa enkli refwadisman ewolyen, distri sèvis sosyal lokal 
dwe pran mezi ki nesesè pou asire endividi ki sanzabri gen aksè a lojman, epi yo 
pwolonje orè lojman yo, nan kad regleman Kòd Ble eta a.  
  
Depatman Konsèvasyon Anviwònmantal (Department of Environmental Conservation)  
Ofisye Lapolis DEC yo, Gad Forè yo, anplwaye Jesyon Dijans yo, ak staff rejyonal yo 
an eta dalèt epi yo ap siveye, epi yo aktivman ap fè patwouy nan zòn kote tanpèt la 
afekte yo. Tout resous ki disponib yo, ki gen ladan motonèj yo, ak veyikil sèvis piblik 
yo, prè pou yo ede nan nenpòt repons ijans.  
  
Otorite Enèji New York la (New York Power Authority, NYPA) ak Canal Corporation  
Otorite Enèji New York la kontinye ap siveye kondisyon yo epi yo rete an kontak dirèk 
ak fonksyonè jesyon ijans yo. NYPA ap travay ak Niagara River Control ak Ontario 

http://www.thruway.ny.gov/tas/index.shtml
https://twitter.com/ThruwayTraffic
http://www.thruway.ny.gov/


Power Generation pou reponn ak bezwen kouran epi atenye blogaj nèj potansyèl. 
Brizè glas te kontinye travay nèt ale tou pre antre Pwojè Elektrisite Niagara NYPA a 
pou ede dlo a kontinye koule nan etablisman idwoelektrik la, pi gwo santral elektrik 
New York.  
  
New York State Canal Corporation, ki se yon filyè NYPA, kontinye rete an 
kominikasyon ak antite enèji idwo-elektrik ki sou Sistèm Kanal eta a yo konsènan 
chanjman yo ak kondisyon yo ansanm ak danje k ap devlope yo atravè piblikasyon. 
Canal Corporation te pran aksyon prevantif nan tout eta a pou diminye enpak 
inondasyon potansyèl atravè sistèm lan epi staf yo ap siveye deprè lokal blokaj glas 
rekoni yo, sa enkli lokal yo rekonèt olon Rivyè Mohawk.  
 
Canal Corporation gen yon kontraktè ki disponib pou voye nan Ekliz 8-10 Kanal Erie 
nan konte Schenectady ak Montgomery pou retire blòk glas ki akimile ki kole ak ekliz 
yo si sa te vini rive.  
  
Vwayaje ansekirite  
  
Men kèk nan konsèy ki pi enpòtan yo pou woule ansekirite:  

• Lè tanpèt ivè yo rive, pa woule si li pa vrèman nesesè.  
• Pran prekosyon sou pon yo poutèt glas kapab fòme la pi vit pase sou wout yo.  
• Fèy mouye yo sou wout yo kapab lakòz atè a glise, sa ki fè li enpòtan pou 

kondui pi dousman lè w ap pwoche kote ki kouvri ak fèy yo.  
• Si ou dwe vwayaje, asire w ke otomobil ou gen materyèl pou siviv tankou lenn, 

yon pèl, flash ak pil anplis, rad cho anplis, yon pè chèn pou kawotchou, kab 
boustè pou batri, manje ki bay enèji rapid ak rad ki gen koulè klere pou sèvi kòm 
drapo detrès.  

• Si ou gen telefòn selilè oswa lòt aparèy kominikasyon tankou yon wὸki tὸki 
disponib pou w sèvi, kenbe batri a chaje epi kenbe l avè w tout lè w ap vwayaje. 
Si w ta vin bloke, wap kapab rele pou mande èd, enfòme sekouris yo sou kote w 
ye.  

  
Prensipal kὸz lanmò ak blesi pandan tanpèt ivè se aksidan transpò. Anvan w chita 
dèyè volan, pa bliye retire glas ak lanèj ki sou machin ou an; bon vizyon se sekrè 
kondui byen. Planifye arè w yo epi kite plis distans ant machin yo. Pote plis atansyon 
epi sonje pil nèj yo ka maske timoun ki pi piti yo. Toujou koresponn vitès ou selon 
kondisyon wout la epi selon tan.  
  
Li enpòtan pou chofè machin yo sou tout wout konnen vitès chas-nèj yo se 56 kilomèt 
alè, sa ki nan anpil ka pi ba pase limit vitès ki make a, pou yo ka garanti sèl yo simen 
an rete nan vwa sikilasyon yo epi pa dispèse andeyò wout yo. Anpilfwa sou otowout 
ant eta yo, chas-nèj yo opere kòtakòt, kὸm se fason pi efikas epi ki ofri plis garanti pou 
netwaye plizyè vwa yon sèl kou.  
  
Chofè machin ak pyeton dwe sonje chofè chas-nèj yo ka wè devan yo sou yon distans 
limite, epi gwosè ak pwa chas-nèj yo ka fè l difisil pou manevre epi frennen touswit. Nèj 
chas-nèj la ap soufle dèyè li ka diminye vizibilite anpil oubyen kreye yon vwal blan. 
Chofè machin yo pa ta dwe eseye double chas-nèj yo, ni swiv yo twò pre. Kote ki gen 



plis sekirite pou chofè machin yo woule se lwen dèyè chas-nèj yo, kote wout la klè epi 
gen sèl sou li.  
  
Sekirite nan Tan Frèt Ekstrèm yo  
  
Rad Pou tanperati frèt  

• Me plizyè rad ki lach, lejè, epi cho ki gen plizyè kouch. Lè ki bloke nan mitan 
kouch yo aji kòm yon izolan. Ou kapab retire nan kouch yo pou evite 
transpirasyon ak refwadisman annapre. Rad deyò yo ta dwe gen may se, yo ta 
dwe enpèmeyab epi yo ta dwe gen kapichon.  

• Toujou mete yon chapo oswa kaskèt nan tèt ou pliske ou kapab pèdi mwatye 
chalè kò ou si ou pa kouvri tèt ou.  

• Kouvri bouch ou avèk yon foula pou pwoteje poumon ou kont gwo fredi a.  
• Mitèn, ki byen kouvri ponyèt pi bon pase gan paske dwèt yo kenbe plis chalè lè 

yo kole youn ak lòt.  
  
Jeli (Frostbite)  
Moun ki ap travay oswa jwe deyò yo pandan sezon ivè a ka devlope blesi jèli epi pa 
menm konnen sa. Pa gen pèn ki asosye ak estaj prekòs blesi jèli yo, kidonk aprann 
siveye siy danje sa yo:  

• Premyèman, ou ka santi po a ensansib epi vin irite. Apre sa li vin blan oswa yon 
koulè gri-jòn. Ou ka santi po ki gen blesi jèli yo frèt lè ou manyen li.  

• Si ou sispèk yon blesi jèli, deplase viktim nan pou ale nan yon kote ki 
cho. Kouvri zòn ki afekte a ak yon bagay ki cho epi sèch. Pa janm fwote li!  

• Apre sa ale kay doktè oswa lopital pi rapid posib.  
  
Ipotèmi  
Ekspozisyon pwolonje a tanperati ki frèt yo ka lakòz ipotèmi, espesyalman lakay 
timoun ak granmoun aje yo. Siveye sentom sa yo:  

• Enkapasite pou moun nan konsantre  
• Move kowòdinasyon  
• Movèz Atikilasyon  
• Somnolans  
• Fatig  
• Frisònman enkontwolab, ak yon mank frisònman souden ki vini apre  

 
Si tanperati kò yon moun desann anba 95 degre Fahrenheit, chèche swen ijans 
medikal touswit. Retire rad mouye, vlope viktim lan nan yon kouvreli ki cho, epi bay 
likid ki pa gen alkòl, kafeyin jiskaske li jwenn èd.  
  

###  

